
GOUVÈNÈ CUOMO PREZANTE DÈNYE TRAVAY KI FÈT YO POU PWOTEJE 

TRAVAYÈ KONT ABI  
 

Eta a Rekipere plis pase $28 Milyon jiska prezan Ane sa pou plis pase 24.000 
Moun ki te viktim vòl Salè   

 
Gwoup Travay Gouvènè a pou Konbat Ekspwatasyon Travayè lanse plis pase 250 

Envestigasyon ki Idantifye plis pase 2.700 Vyolasyon 
 

Eta New York depanse $1.8 milya Chak Ane pou Sèvis ki gen pou wè ak Imigran 
 
 
Gouvènè Andrew M. Cuomo jodi a te prezante dènye travay Gwoup Travay li a pou 
Konbat Ekspwatasyon Travayè. Depi nan kòmansman ane 2015 lan jiska jounen jodi a, 
Eta a rekipere epi retounen $28.9 milyon bay plis pase 24.000 travayè ki te viktim vòl 
salè. Mete sou sa, depi lè li te fòme nan mwa jiyè, Gwoup Travay Gouvènè a pou 
Konbat Ekspwatasyon Travayè lanse ofisyèlman plis pase 250 envestigasyon sou 
ekspwatasyon travayè ki jwenn plis pase 2.700 vyolasyon, tankou vòl salè, ankenn 
pwoteksyon pou travayè ki gen asirans Domaj nan Ka Aksidan obligatwa ak revanch 
kont travayè kap pote plent sou vyolasyon lalwa. Ka yo konsènen plis pase 2.000 
travayè nan Eta New York.  
 
Gouvènè a te prezante travay sa yo nan yon konferans nasyonal sou entegrasyon 
imigran ki souvantfwa se yo ki viktim espwatasyon nan travay yo. Sou Gouvènè Cuomo, 
Eta New York ap jere plis pase $1.8 milya chak ane pou sèvis ki gen pou wè ak imigran, 
tankou sèvis medikal pou imigran legal, fòmasyon bileng pou timoun ak granmoun 
alafwa ak sèvis legal pou imigran. 
 
“Mwen kwè gouvenman an gen yon responsablite pou l pwoteje epi ankouraje 
imigrasyon – pa pou l bloke l oswa anmède moun ki sèlman vle yon lavi miyò pou fanmi 
yo”, te deklare Gouvènè Cuomo. “Eta New York se yon eta imigran epi lè kominote 
imigran reyisi, se nou tout ki reyisi. Antanke Gouvènè, mwen fyè pou m kanpe pou 
imigran New York epi pou m goumen kont ekspwatasyon epi administrasyon sa pap 
sispann travay toutotan chak travayè ak chak fanmi pa jwenn chans lan pou l pwofite 
leplis posib de talan bondye ba li yo.” 

Rekiperasyon Salè 
Depi mwa janvye, Eta a rekipere epi retounen $28.9 milyon bay plis pase 24.000 
travayè ki te viktim vòl salè. Dekont rekiperasyon nan chak rejyon prezante annapre a. 
Rès lajan an te sèvi pou peye envestigasyon nan tout eta a ki kouvri plizyè rejyon. 

 

Rejyon 
Kantite Lajan 
Debouse 

Capital 
Region $892,000 

Central New 
York $543,000 

Finger Lakes $616,000 

Long Island $3,917,000 

New York 
City $18,027,00 

Mid-Hudson $1,822,000 

Mohawk 
Valley $114,000 

North 
Country $103,000 

Southern 
Tier $267,000 

Lwès New 
York $1,056,000 

Investigasyon 
 

Nan premye efò aplikasyon lalwa nan stil sa, Gwoup Travay Miltiajans Gouvènè Cuomo 
a te lanse yon envestigasyon konplè atravè tout eta a nan plizyè endistri pou jwenn ak 
rezoud pwoblèm ekspwatasyon ak abi sou travayè. Gwoup Travay Gouvènè a pou 
Konbat Ekspwatasyon Travayè gen ladann 12 ajans Eta, tankou Departments of State, 
Labor, Agriculture and Markets and Tax and Finance, ansanm ak Office of Children and 
Family Services, Division of Criminal Justice Services, State Police and Office of Faith 
Based Services. 
 

Depi kreyasyon Gwoup Travay la nan mwa jiyè, ekip aplikasyon lalwa miltiajans lan 
ouvri plis pase 450 ka ki konsènen plis pase 2.000 travayè. Atravè envestigasyon li yo, 
Gwoup Travay la te jwenn yon kantite vyolasyon nan travay la, tankou:  

• Pa peye salè minimòm 
• Pa peye ovètaym 
• Vòl tep 

• Kondisyon travay ak lojman danjere ki pa gen sekirite 
• Pa pwoteje travayè ki gen konpsasasyon nan ka aksidan obligatwa 
• Revanch kont travayè ki pote plent 
• Pa peye Konstribisyon Asirans Chomaj 

 

 

Ka te louvri nan yon pakèt endistri, tankou:  
• Restoran: 66 kès 
• Agrikilti: 20 kès 
• Konstriksyon: 28 kès 
• Lave machin: 17 kès 
• Stidyo maniki: 321 kès 

 

 

Sou kote efò Gwoup Travay pou Konbat Ekspwatasyon Travayè yo, Gwoup Travay 
Stidyo Maniki Gouvènè a mennen plis pase 1.300 enspeksyon epi te jwenn plis pase 
2.600 vyolasyon, ki konsènen apeprè 4.000 travayè, depi mwa me, lè gouvènè a te 
anonse yon pil ak pakèt refòm nan endistri a ak pwoteksyon travayè stidyo maniki.  
 

Gwoup Travay la te sible endistri kote travayè souvan viktim abi, men pa denonse yo 
paske yo pè revanch. Endistri sa yo gen ladan:  

• Lave machin  
• Gadri   
• Netwayaj    
• Konstriksyon   
• Agrikilti   
• Swen Sante nan Kay 
• Sèvis konsyèj  
• Amenajman Peyizaj   
• Lesiv   
• Salon maniki  
• Restoran  
• Detayan   
• Episri-Makèt   
• Transpò – san bliye Ayewopò ak Kamyon 

 
 
Kèk travayè nan endistri sa yo – anpil ladan yo se imigran – se anpilfwa viktim vòl salè 
epi souvantfwa sibi kondisyon travay ki pa gen ijèn, lè travay enstab oswa ki pa 
pwograme, ak dediksyon ilegal pou ekipman, fòmasyon ak inifòm. Paregzanp, travayè 
nan ayewopò te temwaye lotre jou yo pa resevwa salè ak avantaj jis yon fason pou gen 
egalite salè ak avantaj ant anpwaye konpayi avyon ak travayè. Sèten travayè nan 
endistri agrikilti te temwaye yo te ekspoze nan kondisyon travay ki danjere epi ekspoze 
nan pwodi chimik danjere.  

Pou rezoud pwoblèm laperèz sa yo, epi pou ankouraje plis travayè rapòte yo, Gwoup 
Travay la te kreye yon Inite Anti-Revanch. Depatman avoka ak envestigatè a ap travay 
pou mete fen ak revanch ilegal kont travayè ki pote plent sou salè yo, move plasman yo 
oswa lòt dwa ki pwoteje anba Lwa sou Travay New York la. Apre yo resevwa yon plent, 
avoka travay pou chanje aksyon revanch lan touswit atravè yon anons li fè bay patwon 
ki konsènen an sou konsekans yo epi li bay patwon an yon okazyon pou l chanje san 
pèdi tan aksyon revanch la, pou l jwenn solisyon nan moman an menm.  
 
Depatman an te jwenn lotre jou reyentegrasyon imedya de travayè yo te revoke paske 
yo te pote plent sou vòl salè yo, epi li te mete amann ak domaj sou patwon an pou 
$71.225.81. 
 
Andrew Friedman, Direktè Egzekitif Center for Popular Democracy, te deklare: 
“Mwen felisite Gouvènè Cuomo ak Gwoup Travay la pou lansman envestigasyon 
enpòtan sa yo. Li klè Gouvènè a ak Eta New York angaje yo nan defann dwa Nouyòkè 
kap travay di. 
 
Charlene Obernauer, Direktè Egzekitif NYCOSH, te deklare: “Mennen envestigasyon 
san danje ak pwoblèm sante nan travay enpòtan anpil nan batay kont ekspwatasyon 
travayè, sitou nan endistri kote amelyorasyon pi nesesè yo. Anba lidèchip Gouvènè a, 
sa k te kòmanse ak travay revolisyonè nan endistri salon maniki se kounye a yon 
Gwoup Travay ki angaje l nan amelyore kalite lavi travayè nan plizyè endistri nan tout 
eta a.” 
 
Keith Mestrich, Prezidan Direktè Jeneral Amalgamated Bank, te deklare: “Lidèchip 
pwogresiv Gouvènè Cuomo ap Mennen Eta a pi lwen, l ap prepare teren an pou biznis 
epi l ap leve travayè ki plis bezwen sa. Anons jodi a montre pwogrè kap fèt nan endistri 
yo ki plis bezwen sa.” 
 
Prezidan New York State AFL-CIO Mario Cilento te deklare: “Tout travayè merite 
pou yo resevwa tretman egal ego ak diyite ak respè. Nou felisite Gouvènè Cuomo ak 
Gwoup Travay pou Travayè Ekspwate pou travay enpòtan y ap fè pou garanti tout 
travayè resevwa salè yo travay pou li a.” 
 
Margaret Fung, Direktè Egzekitif Asian American Legal Defense and Education 
Fund, te deklare: “Travayè ameriken Azyatif di nou patwon yo ap vyole devan tout 
moun lwa sou travay epi refize peye jijman nan tribinal pou remèt yo lajan salè ak 
ovètaym. Gwoup Travay Gouvènè Cuomo a pou Konbat Ekspwatasyon Travayè gen 
yon wòl enpòtan y ap jwe nan stope pratik travay ki fè abi sou travayè imigran nan Eta 
New York.” 
 
Angel "Luis" Acosta, Prezidan, New York City Labor Council For Latin American 
Advancement, te deklare: “Pandan twò lontan, travayè ap viktim espwatasyon nan 
travay epi yo te pè denonse sa. Nou nan NYC-LCLAA felisite Gouvènè  Cuomo pou 
envestigasyon ki gen enpak pou ede fini ak ekspwatasyon travayè nan Eta New York 
yon fwa pou tout. 

Dwa Imigran 
Anpil nan endistri Gwoup Travay la te sible yo gen anpil travayè imigran, kote anpil 
ladan yo pa moun ki gen angle kòm lang manman yo. Gwoup Travay pou Travayè 
Ekspwate yo se yon lòt nan inisyativ Gouvènè a nan yon seri efò kap fèt pou ede 
imigran Eta New York. 
 
Gouvènè Cuomo se depi lontan yon defansè dwa ak enterè imigran, ki resoude 
pwogram Secure Communities lan, te mande ajan eta yo pou bay sèvis pou bay tou 
sèvis pou founi sèvis entèprèt ak tradiktè; te vote lwa pou trake sila yo kap komèt fwod 
nan sèvis asistans pou imigran; te fè istwa nasyonal lè li te fè Office for New American 
lan vin premye biwo imigran onivo eta a ki te kreye ak yon estati; epi te ankouraje 
adopsyon New York State DREAM Act la. Antanke pwokirè jeneral, li te reyisi konbat 
fwod nan sèvis imigrasyon ak pratik lwa ki pa otorize, ki jwenn jijman ak regleman ki 
depase $23 milyon. 
 
Sou Gouvènè Cuomo, Eta New York jere plis pase $1.8 milya chak ane pou sèvis ki 
gen pou wè ak imigran, tankou sèvis medikal pou imigran legal, fòmasyon bileng pou 
timoun ak granmoun alafwa ak sèvis legal pou imigran. 

